
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
তৃতীয় ভাগ-প্রথম খণ্ড 0 শ্রীহট্টের ইতিবৃত্ত ৭৮
শ্রীহট্টের শাসনকৰ্ত্ত ছিলেন; তখন মহেশ্বর ন্যায়ালঙ্কার নামক এক ব্যক্তি কৌড়িয়াতে বিশেষ প্রসিদ্ধ হইয়া উঠেন। ইহার পিতার নাম গোবিন্দ ভট্টাচাৰ্য্য। নবাব ন্যায়ালঙ্কারের গুণগ্রামে মোহিত হইয়া তাহাকে কতক ভূমি ব্ৰহ্মাণ দান করেন। তাহার মৃত্যুর পর (১৭৮৯ খৃষ্ঠাব্দ) তৎপুত্র বৈদ্যনাথ ভট্টাচাৰ্য্য “তছরূপ” করেন। বৈদ্যনাথের পুত্র রাম সুন্দর ভট্টাচায্যও উক্ত ভূমি ভোগ দখল করিয়া ছিলেন; রামসুন্দরের প্রপৌত্র এখন উত্তরাধিকারী স্বরূপ বৰ্ত্তমান আছেন।
কুরুয়ার গোস্বামী বংশ
গোস্বামী ও মহান্ত খ্যাতি
গোস্বামী উপাধি বহুকাল হইতে বৈষ্ণব সমাজে যে বিশেষ মর্যাদাপন্ন পরিবারে গৃহীত হইয়া
আসিতেছে নানা গ্রন্থ হইতে তাহা অবগত হওয়া যায়। সন্ন্যাসী সম্প্রদায়ে “স্বামী” উপর গৃহীত হইয় থাকে, তদনুকরণে তাহার পরিবৰ্ত্তে সমাজে “গোস্বামী” উপাধি প্রচলিত হইয়া থাকিতে পারে। সচরাচর নিত্য ও অদ্বৈত বংশীয়গণ এই উপাধি দ্বারা উদ্দিষ্ট হইলেও পরে একই উপাধির বিস্তুতি ঘটে; এমন কি যাহারা কয়েক ঘর শিষ্য সংগ্ৰহ করিতে সমর্থ হইতেন, শিষ্যর কাছে র্তাহারাও “গুরু গোস্বামী” বলিয়া অভিহিত হন;এতদ্ব্যতীত শ্রীহট্ট মহাপ্রভুর প্রধান ভক্তবর্গ মহান্ত আখ্যায় অভিহিত হইতেন, তন্মধ্যে মহান্তই প্রধান।
শ্রীহট্টে কোন কোন বৈষ্ণব বংশে গোস্বামী উপাধি গৃহীত হইয়াছে। বাণী বংশ এবং বৈষ্ণব রায়ের বংশই প্রধান। কুরুয়া ও বিষ্ণুপুরেই রায়ের বংশীয়গণ বাস করিতেছেন।
প্রায় সাত পুরুষ পূৰ্ব্বে রাঢ়ী শ্রেণীর শাণ্ডিল্য গোত্রোৎপন্ন (স্বর্ণ ঘাটি গাঞি) নারায়ণ মহান্ত নামক একব্যক্তি পূৰ্ব্বোক্ত চতুঃষষ্টি মহান্ত-বংশে উদ্ভূত প্রসিদ্ধি লাভ করেন। তিনি অদ্বৈত বংশীয়ের শিষ্য ছিলেন এবং গুরু ক্রমে ধৰ্ম্ম প্রচারার্থে অদ্বৈতের জন্য স্থান শ্রীহট্টে আগমন করেন। ইহা হইতেই কোন কোন রাঢ়ীর বিপ্রের শ্রীহট্টে আগমন করার সংবাদ পাওয়া যায়। নারায়ণ শ্রীহট্টে আসিয়া তদ্রুপ কোন এক ব্রাহ্মণের কন্যাকে বিবাহ করিয়া শ্রীহট্টে বাস করিতে থাকেন।
কথিত আছে যে তিনি বিবিধ দৈবশক্তি সম্পন্ন ছিলেন এবং নবাগত হইলেও শীঘ্রই সকলের সুপরিচিত হইয়া উঠেন, তাহাতেই তাহাকে কন্যা দিতে কাহারও দ্বিমত হয় নাই। বিবাহ করিয়া নারায়ণ বিষ্ণুপুরেই বাস করেন। বিষ্ণুপুর হইতে এক শাখা পরে কুরুয়াতে আগমন করেন।
বৈষ্ণব রায়ের বংশ
নারায়ণের উপাধি বাচস্পতি, তাহার, জ্যেষ্ঠ পুত্রই প্রসিদ্ধ বৈষ্ণব রায়; ইহার কনিষ্ঠ সহোদরের
নাম মনোহর রায় ।” f
বৈষ্ণব রায় বৈষ্ণব ধৰ্ম্মাবলম্বী, অসাধারণ ব্যক্তিত্ব পরায়ণ ও সিদ্ধ পুরুষ ছিলেন। তাহার মাহাত্ম্যে সৰ্ব্ব সাধারণ র্তাহাকে দেবতার ন্যায় ভক্তি করিত। বৈষ্ণব রায় হইতেই এ বংশীয়গণ গোস্বামী উপাধি ধারণ করিয়া আসিতেছেন।
২০. নারায়ণ বাচস্পতির বংশাবলী এই—

		 এই পাতা শেষ সম্পাদিত হয়েছে ০২:৪২টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

